
Nûveyên Sereke 
 
Girtîgeha polîtîk amûreke sereke ye ji bo sînordarkirina muxalefetê û herweha ev rê li ber 
hilweşîna demokratîk a berfirehtir vedike. Li şeş welatên bi navê Nîkaragua, Tanzanya, 
Tayland, Tûnis, Tirkîye û Venezuela ku ji alîyê demokrasîyê ve paş ve çûne, cezayên girtîgehê, 
binçavkirin û darizandinên li dijî dijberên hikumetê di demên tengezarîya sîyasî de zêde bûne. 
Kesên ku hedef têne girtin, dibe ku bêyî ceza li wan bê birîn li girtîgehan bên girtin û herweha rê 
li ber wan bê girtin ku beşdarî sîyaseta mixalîf, rojnamegerî û xebata mafên mirovan bibin. Ji bilî 
mexdûrîyeta fizîkî, ji bo malbatê hin bedelên derûnî û aborî jî hene. 
 
Li hember her girtîyekî sîyasî yê di girtîgehan de, gelek muxalifên hikumetê bi astengîyên 
dîtir yên wek “mirina sîvîl” rûbirû dimînin. Rêberên antîdemokratîk nahêlin mixalîf û kesên 
ku hikumetê rexne dikin karê xwe bikin û bi asayî beşdarî civakê bibin. Pispor jî ji vê rewşê re 
navekî mîna “mirina sîvîl” lê dikin. Di nav taktîkên mirina sivîl de kontrolkirina rêwîtîyê, 
çavdêrîya û şopandin û destserdanîna malên wan hene. Ev sînorkitin bi giştî bi hev re pêk tên û 
dibe ku bi rêyên fermî û nefermî û ji hêla aktorên dewletî û nedewletî ve pêk were . Me di 
lêkolînên her şeş welatan de jî van qedexeyên hevpar ên ku digihîje mirina sivîl dîtin. 
 
Darazên îtaatkar bi fermana rejîmên otokratîk girtina sîyasî û mirina sivîl hêsan dikin. 
Rêberên ku kontrola darazê bi dest dixin, dikarin dadgehan wekî amûrên bihêz ên zext û zorîyê 
bi kar bînin. Dema ku daraz li gorî berjewendîya rêveberîyê tev digere, kesên ku hedef hatine 
girtin herweha ji mafê xwe yên mekanîzmayên krîtîk ên hesappirsîn û serlêdanê jî dibin. Bi van 
qewimînan endamên darazê yên xwedî fikra serbixwe jî di bin xetereya ji kar bê avêtin dimînin, 
dibin hedef û ev jî hatina kesên nêzî wan jî hêsantir dike. 
 
Di têkoşîna azadîyê de têkoşîna li dijî girtinên sîyasî û mirinên sivîl gelekî giring e. Girtina 
sîyasî û mirina sivîl, rêberên neoliberal, rexnegirên herî bihêz û bibandor bi rêya ku civakê dûr 
bixe bihêz dike. Ev tişt jî ancax dikarin li welatên ku hilweşîna demokratîk lê hene û hîn jî 
nebûne otorîter, pêk were. Şopandina qewimînên girtina sîyasî û mirina sivîl, û tevdîrên ku di 
pêkhatina van bûyeran de tên kirin, di tekoşîna li dijî otorîterîzmê, piştgirîya kesên demokrasîyê 
dixwazin û pêşîlêgirtina van bûyeran de gelekî giring in. 

Pêşkêş 
 
Dewlet wexta ku bixwaze mirovan bitirsîne û bêdeng bike, xwe ji xeyalan nake. – Çalakvanê 
civaka sivîl a Tanzanyayê1  
 
Serokekî mixalefetê berîya hilbijartinên welatî bi sûcdarkirinên beradayî tê girtin û niha di 
girtîgehê de ye. Keçek piştî ku banga guhertina demokratîk li welatê xwe kir, bi sûcê êrîşa 
monarşîyê tê tawanbarkirin. Piştî ku bi kefaletê ji girtîgehê hat berdan jî, vegera wê ya dibistanê 
hat astengkirin. Parêzvanekî mafên mirovan, dema ku hewl dide ji bo karê xwe biçe derveyî 
welêt, li wir hîn dibe ku derheqê wî de lêpirsîna terorê heye derketina derveyî welêt hatîye 
qedexekirin. Hempîşeyê wî wî zêdetirî salekê ye li pey darizandinan rizyaye. Piştî ku serokê 
welatê wî parlementoya welêt betal kir, dadger ji kar tê dûrxistin û paşê jî sîgortaya wê ya 
teqawidîyê û tenduristîyê tê betalkirin. 
 
Ev buyer bi tenê çend mînak in ku rejimên antîdemokratîk jîyana mirovan asteng dike ku ev 
mirov parêzvanên mafên mirovan, rojnamevan, çalakvanên sîyasî, serokên mixalefetê, 
karmendên sivîl, ji hikûmetê veqetîyane, xwepêşander û mirovên ji rêzê pêk tên. Taktîka herî 
berbiçav girtina sîyasî ye û ev jî bi rêya darizandinên sîyasî û cezayên girtîgehê, yan jî bi 
darizandinên dirêj ku bi mehan û salan kesan girtî dihêlin pêk tê. 
 
Li alîyekî kesên ku li rastî girtina sîyasî hatine hene û li alîyê din jî gelek kesên zêdetir ku bi xwe 
dijber û rexnegirên hukûmetê ne, bi astengîyên dîtir rû bi rû dimînin. Hin pispor jî navê “mirina 
sîvîl” li vê meselê dikin. Ligel ev ku têgih di qadên cuda de ji bo maneyên cuda bên bikaranîn jî2 
Freedom House ji bo vê têgihê bala xwe dide li ser kontrolkirina mixalîfan, çavdêrîya laşî, 
lîsteya û desteserkirinan. Di sepandinê de, ev kiryar dibe ku bi van awayan rû bide: bi 
qedexekirina rêwîtîyê, destdana li ser pasaportan, serdegirtina malan ya bi awayekî eşkere, 
zehmetkirina dîtina kar, avêtina ji zanîngehê, desteserkirina milk û malên mirovan û 
cemidandina hesabên banqê. Ev jî dikarin bi şertên mîna ji bo serbestberdan yan jî ji binçavkirina 
sîyasî pêk were û herweha ev dibe ku fermanên fermî yan jî bi zextên civakê jî pêk were. Kesên 
ku hedef tên girtin bi rê û rêbazên cuda rast rûbirû dimînin û ev tên ku tên ser hev jî rê li ber 
jîyaneke aram a van kesan digirin.  
 
Girtina sîyasî1 û, heta radeyekê, taktîkên zordestîyê yên ku dibin sedema mirina sivîl li welatên 
ku otorîterî lê zêde ne yên wek Çîn, Îran û Koreya Bakur li rastî eleqeyeke mezin tê. Lê, 
bikaranîna van stratejîyan a ji bo cezakirin û bêdengkirina mixalîfan li cihên ku hilweşîna 
demokratîk çê dibe jî rû dide. Me bi lêkolîna xwe xwest ku em fêm bikin bê ka rêberên otokrat 
çawa zordestîyê li kesên mixalîf dikin û ev qewimîn di serdemên hilweşîna demokratîk de çawa 
dîyar dibin. Ev rapor şeş welatên bi navê Nîkaragua, Tanzanya, Tayland, Tûnis, Tirkîye û 
Venezuela vedikole ku di van 20 salên dawîn de di rewşeke xerab de ne. 
 

 
1 “Political imprisonment” is used in this report as a shorthand for politicized prison sentences, as well as 
politicized detentions, prosecutions, and investigations against real or perceived government opponents or 
critics. “Government opponent” includes critics and those voicing dissent. 

Ev rapor xwe dispêre hevpeyivînên bi 42 kesan re hatine kirin ku pisporê van welatên in. Di nav 
van kesan de ku bi wan re hevpeyvîn hat kirin aktorên civaka sivîl, parazvanên mafên mirovan, 
rojnamevan, lêkoler û akademîsyen hene; gelek ji wan bi xwe jî bûne girtîyên sîyasî û li rastî 
kiryarên mirina sivîl hatine. Gotinên ku ji hevpeyvînan hatine girtin, ji bo zelalîyê hatine 
sererastkirin. 
 
Girtina sîyasî, li van şeş welatên ku hilweşîna demokratîk lê hene, rê li ber sînordarkirinên 
mixalîfan vekirîye. Herweha me dît ku taktîkên mirina sivîl-kontrola rêwîtîyê, şopandina laşî, 
lîsteya reş û desteserkirina mal û milkan li her şeş welatan jî rû dane. Li hember van kiryarên 
antîdemokratîk xwepêşandanên girseyî pêk û kampanyayên hilbijartinê pêk hat û li hember vêya 
jî  tedbîrên mîna girtina sîyasî û mirina sivîl rû dan. Bi ser de jî, ev kiryar li wan welatan tên 
bikaranîn ku hîn jî veneguherîne sîstemeke otokrat, bikaranîna van kiryaran bi gihîştina kûrahîya 
otorîterîzmê (û hin ji wan hîn jî negihîştine wan) dest pê nekir. Di rapora Freedom House ya 
salane de ku li ser mafên sîyasî û azadîya sivîl bû li ser Azadîya Cîhanê, bi awayê Azad yan jî 
Kêm Azad de derdiket hole. Em dibînin ku girtina sîyasî û mirina sivîl bi hilweşandina 
demokratîk re paralel pêk tê. 
 
Bikaranîna van taktîkan a li hemberî parêzvanên demokrasîyê yên herî zexm ên ku li welatên di 
nav hilweşîna demokrasîyê de ne, risk û fikareke mezin e. Çawa ku girtina sîyasî û mirina sivîl 
dijber û mixalîfan ji civakê dûr dixe jî, dibe ku kesên ku hedef tên girtin û hezkirîyên wan jî di 
bin bandrora nebaş a derûnî, fîzîkî û aborî de bimînin.  Lê ji ber ku pergala darazê girtina neheq 
sist dike û dadger jî ji ber tirsa avêtina ji kar hedef tên girtin, ew derfetên serlêdan û hesappirsînê 
kêm in.   
 
Christopher Hernandez-Roy ê ku cîgirê dîrektor û endamê astbilind ê Bernameya Amerîka ya li 
Navenda Lêkolînên Stratejîk û Navdewletî ye ku ev navend jî gelek zordarîya Venezuelayê belge 
kirîye, wisa dibêje: "Ji bo ku karibin civakê control bikin, dikarin her tiştî bikin." Lê hîn jî gelek 
kes hene ku li hember otorîterîyê li ber xwe didin.  
 

Stûnên xuyayî: Girtina sîyasî ya di nav kêmbûna demokrasîyê de 
 
Sîyasetmedarên navdar, serokên partîyên sîyasî, dadger û parêzeran girtin. Ez kî me? Dikarin 
min wenda bikin û haya kesî jî ji min çê nabe.3 –Aktorê civaka sivîl 
 
Cezayên girtîgehê, binçavkirin û darizandinên sîyasî li çar alîyê cîhanê pêk tên, lê bikaranîna 
wan bi tenê bi rejîmên herî tund ên otorîter re ne sînordar e. Ev taktîk wek ku di her şeş welatên 
ku Freedom House lê kolaye jî hene û li cihên ku rastî gelek awayên hilweşîna demokratîk hene 
jî hatine belgekirin. Me dît ku girtîgeh di nava hilweşandina sazîyên demokratîk de hem ji nişka 
ve û hem jî gav bi gav derdikeve holê û bandorên giring ên fizîkî, derûnî û aborî li ser girtîyan û 
kesên nêzî wan dike. 

Zêdebûna girtina sîyasî 
 
Tevî darbeyan bidestxistina desthilatdarîyê, girtina sîyasî ya zêde lêçûna kiryarên antîdemokratîk 
zêde dike. Li Taylandêku bi darbeyên leşkerî rû bi rû maye,4 bi taybetî jî piştî darbeya herî dawî 
ya sala 2014an bi sedan kesên ku di nav de sîyasetmedar, rojnamevan û çalakvan hene hatine 
binçavkirin. Ev taktîka ku mirov heta heft rojan dihatin girtin, wek "eyarkirina helwestê" dihat 
zanîn.”5 Deh salên piştî têkçûna Zeynel Abidin Bin Ali, li Tunûsê gelek pêşveçûnên giring pêk 
hat. Paşê Serok Kaîs di Temûza 2021ê de meclîs rawestand, piştî salekê meclîs betal kir, sazîyên 
nû yên demokratîk hilweşand, û referandumeke makezagonê çêkir. Piştî ku Saîd desthilatdarî bi 
dest xist, herî kêm heşt serokên partîyên sereke yên mixalefetê ji ber tawanên ewlekarîya 
neteweyî yên bêbingeh di bin çavan de hatin girtin, rojnamevan û parazvanên mafên mirovan li 
gorî zagonek nû ya tawanên sîber hatin girtin herweha karsaz, parêzer û kesên dîtir  xwe di nav 
dozen komployî yên bêbingeh de dîtin.6 
 
Derbeyên têkçûyî digel girtina sîyasî, bû sebeba hilweşîna demokratîk jî. Erdogan piştî hewldana 
darbeya 2016an, reformeke makezagonî pêk anî û bi vê pêkanînê Tirkîye bû ew welatê ku bi 
biryarnameya Serokomarîyê bê birêvebirin. Hêzên nû, wê derfetê ava kirin ku her kesê li hember 
Erdogan yan bên girtin yan jî bên binçavkirin. “Aktorekî tirk yê civaka sivîl anî ziman ku “Kî 
bibandor be, hûn li pey wan bigerin.".7 Rojnameger, endamên mixalefetê û akademîsyen di nav 
wan kesan de ne ku bi dirêjahîya girtîgehê û cezayên giran ên girtîgehê re rû bi rû mane.8 
 
Rejîmên demdirêj ên ku hîn tam neketine nav sîstema otorîter jî, girtina sîyasî jî bi kar tînin û 
rojên binçavkirinê diguhere. Serkeftina John Magufuli ya ku namzedê partîya Chama cha 
Mapinduzi (CCM) ku bi dehan salan li Tanzayayê di sîyasetê de serdest e Li Tanzanyayê, bû 
destpêka zordarîyeke nedîtî ya li hember mioxalîfên sîyasî, medya, civaka sivîl dike hedef û her 
kesên ku ji rejîmekê wek tehtîdekê tên dîtin. Qanûnek ku partîyên sîyasî ji nû ve saz dike, 
qedexekirina mîtîngên sîyasî ku bi girtina kesan biencam dibû, bi rêya qanûnên nû û yên berê li 
ser mixalîfan dihat bikarnaîn. 9 
 
Berxwedana li hember mezinbûna desthilatdarîya otorîter ya li Nîkaragûa û Venezûelayê bû 
sedema çavtirsandinên tund, ku di nav de binçavkirinên keyfî yên girseyî hebûn û ev jî piştî 
hilweşandina sîstematîk a sazîyên demokratîk û xurtkirina hêza îcrayê pêk hatin. Hugo Chávez ê 
Venezuelayê, tevî xelefê xwe Nicolás Maduro ve, bi tijîkirina dadgehan bingeha girtina gelek 
mirovan ava kir. While Chávez mixalîfên xwe her tim nedixist girtîgehê10  lê Maduro bi taybetî 
jî  di salên 2014, 2017 û 2019an de ku zêdetir protestoyên girseyî yên li hember desthilatan pêk 
dihat, girtina sîyasî û zordarîyan zêdetir kir.11 Tamara Taraciuk Broner ku rêvebera Bernameya 
Serwerîya Hiqûqê ji bo Dîyaloga di Navbera Amerîkayîyan de, ji Freedom House re wisa got: 
"Tiştê ku me bi Maduro re dît vegera zordestîya sîstematîk a klasîk bû ku tê de girtina kêyfî, 
destdirêjîyên li kolanan, bêpîvanî, îşkenceyên di binçavan de hebûn." 12 Li gorî rêxistina civaka 
sivîl Foro Penal, di navbera Kanûna Paşîn ya 2014an û Kanûna Pêşîn ya 2022 de li Venezuelayê 
nêzî 16,000 kes di girtîgehên sîyasî de bûn. Li hember vê yekê, heman rêxistinê dîyar kir ku di 
2013an de ku dema mirina Chavez, bi tenê 11 girtîyên sîyasî hebûn..13 
 
Hilweşîna demokratîk a li Nîkaraguayê, piştî hilbijartina 2006an ku Daniel Ortega ku hat 
hilbijartin bileztir bû. Ortegayê ku dixwest hêza xwe ya desthilatdarîyê zêdetir bike, di Nîsana 
2018an de li rastî protestoyên li hember kêmkirina mûçeyên teqawidan hat û piştî ku pêşnûmeya 
hikûmetê ya ji bo kêmkirina teqawîdan hat û wî jî dest bi zext û zilmên tund kir; Di nîvê salê de 

di nav wan de serkirdeyên sîyasî û çalakvanên mixalefetê, akademîsyen û rojnamevan zêdetirî 
1,900 kes hatibûn girtin.14 Girtinên ku ji wê demê ve dewam dike, piştî hilbijartina derewn ya 
seroktatîyê zêdetir bû. 15  Koma Pisporên Mafên Mirovan a Neteweyên Yekbûyî ya li 
Nîkaragûayê di rapora xwe ya Adara 2023an de, dîyar dike ku ji 2018an û vir ve binpêkirinên ku 
di rêvebrîya Ortega de pêk tên, bi rastî jî di asta wan sûcên li dijî mirovahîyê ne.16 
 
Rêberan bi girtina sîyasî bersiva protestoyên aştîyane didan û bi yekê jî ew derfetên mixalîfbûnê 
kêmtir dikirin. Li Taylandê di sala 2020 û 2021an de hat xwestin ku partîyek bê girtin. Li hember 
vêya bi pêşengîya ciwanan protestoyên mezin hatin lidarxistin û ev jî bû sebeba ku gelek ji wan 
beşdaran bên girtin: heta Tebaxa 2023an, nêzî du hezar kesî têkildarî ji ber xwepêşandanan, bi 
girtinê re rûbirû man.17 Li Tirkîyeyê, polîsan bi tundî çû ser protestoyên Parka Gezî ên ku li dijî 
hilweşandina parkekê dest pê kiribûn lê li piranîya welêt veguherîbû xwepêşandanên li dijî 
hikûmetê.18 Di destpêkê de bi hezaran kes hatin binçavkirin, ew doza ku wekî "Doza Gezîyê" tê 
zanîn di sala 2022an de bi girtina heşt kesên ku ya bi îddîayên komployî bi dawî bû. Ji Çirîya 
Paşîn û vir ve, pênc ji wan kesan hîn jî girtî ne.19 
 
Girtina çalakvan, mixalîf, rojnamevan û kesên din ên ku li hemberî binpêkirinên hikumetê 
derdikevin, dibe sebeba encamên nebaş yên demokrasîya welatekî. Dûrxistina wan a ji civakê 
dibe sebeba ku li ser wan kesan lêkolînên cuda û kûr çê bibe û dibe sebeba ku yên azad ji bo ku 
careke din neyên girtin, fikrên xwe bi awayekî eşkere nebêjin. Franz von Bergen ku bi xwe 
rojnamevanekî Venezuelayî ye, ji Freedom House re wisa anî ziman: "Carinan jî ez difikirim ku 
bi dilê rejîmê ye ku  (girtî û girtîyên sîyasî yên berê yên Venezuelayê) çîrokên xwe vebêjin çûnkî 
ev di heman demê de tirsê mezintir dike."20 
 
Zordarî li malbat û hezkirîyan dikin 
 
Bi girtina rojnamevan û rexnegiran civaka sivîl xisareke zêde dibîne, ji bilî vê girtina sîyasî 
xisareke zêde dide malbatên girtîyan jî.  Pisporan, di her şeş welatan de jî ku me lêkolîn li ser 
wan kir, eşkere kirin li ser wan kesan bandorên fîzîkî û derûnî hene. Li îşkenceya sîstematîk a li 
Nîkaragûa û Venezuelayê tên dîtin ku di destpêka girtin û binçavkirinê de redkirina lênerîna 
tedawîkirinê heye.21  
 
Bandora girtina sîyasî xwe digihîne zêdetirî wan kesên ku hedef hatine girtin. Malbat û 
hezkirîyên xwe dixin bin barekî giran û dibe ku ji hêla rayedaran ve zextê li wan bên kirin ku dev 
ji çalakîyên xwe berdin, radestî wan bibin yan jî zirarê bidin wê hedafa ku di serî de hatibû 
dîyarkirin. Endamên malbatê bi xwe bûne hedefa binçavkirina sîyasî û sûcdarkirin, an jî ji hêla 
aktorên dewletî û nedewletî ve, di nav de piştgir û nobedarên hukûmetê, bi tacîz, tehdîd û 
tirsandinê re rû bi rû mane.22  Ev, hin caran dikare bibe sedema pevçûna di nav malbatan de jî.23 
Herweha zextên zêde bû sebeba çûyîna derveyî welêt û ev jî bû sebeba qutbûna endamên 
malbatan. 24 Berdêla psîkolojîk a girtina sîyasî ya ji bo endamên malbatê pir mezin e û dibe ku ji 
ber gelek sebebên cuda yên mîna şahidîya serdegirtin û girtinan, nezelalîya li ser cihê hezkirîyên 
xwe û serdanên dijwar ên girtîgehê.25 
 
Zehmetîya aborî ji bo girtîyan û malbatên wan jî li her şeş welatên jî hat dîtin: bi piranî jî ew 
kesên ku debara malê dike di girtîgehê de ye.26 Dibe ku kefalet û alîkarîya hiqûqî biha be;27 ji 
bilî vê, hewce ye ku malbat pêdivîyên bingehîn yên girtîyan ên mîna xwarin, derman û lêçûnên 

taybet bi cih bînin. Ev jî ji bo malbatên kêmdahat zehmetîyek e. Li Nîkaragûayê, parêzerekî 
mafên mirovan, li ser girtîyên sîyasî yên kêm-dahat wisa digot: "Malbatên wan li ber xwe didan 
û heke xwarina girtîyan bianîyan, dibe ku bi xwe wê rojî birçî diman. ”28 Misrefa rêwîtîya ji bo 
serdan û gihandina ji girtîyan re û beşdarbûna danişînên dadgehê, bi heman rengî zêde ne.29 Ji 
bilî vê, bi serbestberdanê jî ev bandor ji holê ranabin; ev bandor dibe ku demdirêj be. 
Bernameyên ku dê ji bo alîkarîya girtîyên sîyasî bên çêkirin, hewce ye piştgirîyeke tevahî ya ku 
di başbûna laşî, hestyarî û darayî de bibe alîkar. 

Stûnên nedîtbar: Bandora mirina sivîl 
 
Mirina sivîl  tirsnak bû.30- Parazvanê mafê mirovan yê Nîkaragûayî 
 
Girtin û binçavkirina fizîkî ya mixalîf û kesên li hember hikûmetê ne, ji bo dûrxistina kesan a ji 
civakê stratejîyeke zelal e. Lêbelê, li bilî girtîgehan, gelek taktîkên din hene ku şîyana jîyaneke 
asayî ya parêzvanên mafên mirovan, rojnamevan, çalakvanên sîyasî û mixalîfan û gelek kesên 
din ji hole radike. Bi taybetî jî şopandina xebata bi armanca pêşdebirina demokrasî û mafên 
mirovan ji hole radike. Di gelek hevpeyivînan de ev yek wekî "mirina sivîl"  hat binavkirin.”31 
Mirina sivîl ji hêla alîgirên rêberên otorîter ve jî wekî taktîkekê hat pejirandin. Wek mînak, di 
sala 2016an de, rojnamevanekî hikûmetê li Tirkîyeyê bangek kir ku akademîsyenên mixalîf kir 
ku bi “mirina sivîl” re rû bi rû bimînin.”32  
 
Mirina sivîl wekî têgihekê ne nû ye û di wêje yan jş di raporên din de bi awayekî cuda hatîye 
bikaranîn. Di nav wan de, li cihên otorîter ji bo mixalîfên hikumetê şert û mercên zehmet, di 
analîzkirina qanûnên hevdem û kevnar de û li dijî kesên astengdar û nexweş jî wek cudakarîyê 
hatîye bikaranîn. 33 Bala me li ser maneya pêşîn e: ew jî bi hin rê û rêbazên cuda sînordarkirina 
beşdarbûna civakê ya mixalîfan e. Herçiqas lîsteyeke berfireh tune be jî, me van rêbazan bi 
berfirehî wekî: kontrolkirina rêwîtîya navneteweyî û hundurîn, şopandina fizîkî ya hedefan, 
sînordarkirina derfetên kar û perwerdehîyê û karûbarên dewletê (lîsteya reş), û desteserkirina mal 
û milkên din categorize kirîye. 
 
Ev tedbîr dikarin bi girtin, lêpirsîn û şertên serbestberdanê ve werin girêdan, an jî bi serê xwe 
bên bikaranîn. Ew dikarin bi fermî bên sepandin, biagahdarî yan jî bêagahdarî an jî bi zexta 
civakî derkevin holê. Tiştê ku bi nêzîkayî bi mirina sivîl re têkildar e, xuyakirina hertim ya 
girtîgehan e. 
 
Ew taktîkên ku digihîjin mirina sivîl, dema ku bi hev re tên bikaranîn gelekî bihêz dibin. Wek 
mînak, çavdêrîya nêzîk a kesekî, dikare bandorê li ser kapasîteya wan a rêwîtîya herêmî û 
navneteweyî bike. Di heman demê de serdegirtina polîsan a malan, pirskirina wan ya li cîranan 
dibe ku  kardîtina mirovan sînordar bike û têkeve nav lîsteya reş ya nefermî. Herweha ev jî rê li 
ber şopa wan kesan vedike ku zexeteke civakî li wan çê bibe. Nixumandina taktîkan û encamên 
van taktîkan, dide xuyakirin ku kategorîzekirina mirina sivîl ne ewqasî hêsan e. Ev taktîkên cuda 
bi hev re dikevin nav pêwendîyekê û bi her awayî astengîyan derdixe. Li her şeş welatên ku 
lêkolîn li ser wan çêbûn kombînasyona hin taktîkên mirina sivîl li ser mixalîfan hatîye sepandin. 

Ji ber ku taktîkên mirina sivîl ji girtinê konetir in, rejîmên zordar dikarin wan li hember 
hejmareke mezin ya mixalif û dijberên hikumetê bi kar bînin. Bi van kiryaran jî rê li ber 
çavdêrîya rêxistinên navneteweyî, hikumetên demokratîk, û aktorên din digire. Ev tedbîr di 
heman demê de piştî serbestberdanê ji girtin û binçavkirinê jî weke control bên bikaranîn. Bi 
awayekî giştî zextên ku digihîje mirina sivîl rê li ber dijberî û rexnegirîyê digire û pêkanîna 
guhertina demokratîk demeke dirêj dijwartir dike. 
 
Kontrola li ser rêwîtîyê 
 
Li wan şeş welatên ku lêkolîn li ser wan hatine kirin, qedexeyên li ser rêwîtîya navneteweyî û 
hundurîn belav bûne. Mekanîzmayên tevgerê qedexe dike, kontrolkirina pasaportan, 
hewcedarîyên raporkirina dadgehan an qereqolên polîsan û tedbîrên din ên jîyana rojane, 
tevlêbûna civakê dijwartir dike. 
 
Qedexeyên rêwîtîyê bi gelemperî bi lêpirsînan dewam dike yan jî wekî şerdekî serbestberdanê tê 
bikaranîn. Berîya hilbijartinên giştî yên sala 2021an a Nîkaragûayê, Cristiana Chamorroyê ku 
yek ji namzedên serokatîyê bû ku bi lêpirsînê rûbirû ma, piştî ku namzetîya xwe ragihand, bi 
girtina male hat cezakirin û paşê jî ligel tedbîrên din derketina wî ya ji Nîkaragûayê bi awayekî 
fermî hat qedexekirin.34 Di destpêka sala 2023an de, li Tûnisê, rexnegirên hikumetê Chaima Issa 
û Lazhar Akremî bi tawanên bêbingeh yên mîna "komploya li dijî ewlehîya dewletê" hatin 
binçavkirin û pênc mehan di girtîgehê de man; di nav şert û mercên serbestberdana wan de 
qedexekirina rêwîtîyê û "xuyabûna li cihên giştî" hebû.35 Û ev jî ji alîyê çalakvanekî ve wek 
girtina male ya nehatîye binavkirin, tê binavkirin. 36  Li Venezuelayê, piştî ku rayedaran, 
protestoyên girseyî yên li dijî hikumetê yên ku di sala 2014an de dest pê kiribûn bi tundî 
tepisandin, gelek girtîyên sîyasî jî bi şertê qedexeya rêwîtîyê, serbest hatin berdan.37 
 
Di hin rewşan de, qedexeyên rêwîtîyê bêyî agahdarkirinê tên derxistin. Demeke kin a piştî Saîd 
di sala 2021an hêza desthilatê bi dest xist, hikumetê wî qedexeyên rêwîtîyê li ser gelek Tûnisîyan 
ferz kir û piranîya wan jî vê rewşê li balafirgehê hîn bûn. Nebûna agahdarîyê yan kêmbûna 
belgeyan,  hindik rê dima ku mexdûr serî li cihekî bidin. Pirê caran ne dîyar e ku kîjan sazîyê vê 
biryara qedexeyê stendîye.38  
 
Di rewşên din de, sînorkirinên cihêreng qedexeyên rêwîtîyê yên fîîlî ne. Gelek sîyasetmedar, 
çalakvan, akademîsyen û rojnamevanên ku piştî derbeya 2014an a li Taylandê ji bo "serrastkirina 
helwestê" gazî li kampên leşkerî hatibûn kirin, piştî îmzekirina peymanê jî hatibxwûn berdan. 
Ew peyêan jî ew bû ku kesên ku dê herin derveyî welêt, dive destûrê wergirin.  Kesên ku li ser 
soza xwe nesekine, dê bi girtinê û bi cezayên pereyan rûbirû bimîne.39 Astengîyên bi vî rengî yên 
rêwîtîyê di nav protestoyên prodemokratîk ên 2020 û 2021ê de ji nû ve derketin holê; bersûcên 
ku kefalet dabûn, hewce bû ku destûra dadgehê ji bo derketina ji derveyî welêt bi dest bixin û ew 
daxwaz jî gelek caran hat redkirin.40  
 
Dibe ku fonksîyoneke çavêdrîyê ya wekî qedexekirina rêwîtîyê jî hebe. Nûnerê Rêxistina li dijî 
Îşkenceyê li Tûnisê dîyar kir ku serdanên birêkûpêk ên polîsan li malên muxalîfên, di pratîkê de 
kêmkirina livûtevgerê bû û wisa dewam kir: “Tevî ku qedexeya wan ya çûnûhatinê tune bû jî, ew 
ji hêla polîs an efserên polîs ve tên tacîz kirin û dihat xwestin ku berîya derkevin qereqolan 
agahdar bikin.”41 Salek berîya hilbijartina 2021ê ya Nîkaragûayê, polîsan bi awayekî birêkûpêk 

dest bi şopandina berendamên texmînkirî Félix Maradiaga û Juan Sebastián Chamorro kirin. 
Berîya ku ew di dawîyê de werin tawanbarkirin û cezakirin, hêzên ewlehîyê rê li her du 
kesayetîyên mixalîf girtin ku nikaribin ji malên xwe derkevin û wan agahdar kirin ku derketina 
wan ji paytexta Managua qedexe ye.42 
 
Kontrola dewletê ya keyfî li ser pasaport û pêvajoyên koçberîyê jî rêwîtîyê asteng dike. Li 
Tanzanyayê, pirsên bêbingeh ên lderheqê hemwelatîbûnê de bû sedema desteserkirina 
pasaportên serokên civaka sivîl û rojnamevanan. Çareserkirina van lêkolînan dibe ku bi salan 
dewam bike û ev jî dibe ku bi tundî şîyana jîyînê asteng bike.43 Ji sala 2017an vir ve, rayedarên 
koçberîyê yên Venezuelayê pasaportên kesayetên mizalîf, çalakvan, rojnamevan û ên dijberên 
din desteser kirin an jî betal kirin, rayedarên hukûmetê jî nûkirin û weşandina van belgeyan red 
kirin.44 Ji sala 2018an vir ve li Nîkaragûayê, rayedaran ketin û derketina ji welêt a parêzvanên 
mafên mirovan, rojnamevan, rahîb, rayedarên hukûmetê û personelên dadwerîyê dijwartir kirin û 
di sala 2022an de rasterast dest bi desteserkirina pasaportan kirin. 45  Bi heman awayî, piştî 
hewldana derbeya 2016an a li Tirkîyê, kesên ku lêpirsînên vekirî rû bi rû ne, berîya ku biryarek 
derheqê wan de bên dayîn, ji bo xwedîbûna pasaportê "neguncaw" hatin dîtin.46 Ev, ji bilî wê 
betalkirina girseyî ya pasaporta zêdetirî 100,000 kesî ye ku piştî hewldana darbeyê pêk tê.47 
 
Raporkirina birêkûpêk a ji dadgehek an qereqoleke polîsan re rêyeke din a kontrolkirina rêwîtîyê 
û şopandina dijber û rexnegiran e. Herçiqas girtîyên sîyasî yên girêdayî xwepêşandanên li dijî 
hikûmetê yên li Nîkaragûayê bi peymana di sala 2019an de hatibin berdan jî, hîn jî ji gelekan tê 
xwestin ku bi awayekî perîyodîk qeyda xwe li qereqolên polîsan bikin. Di van demên dawî de, 
polîsên Nîkaragûayê di 3ê Gulana 2023an de 57 kesên ku di nav wan de rojnamevan û 
parêzvanên mafên mirovan hene, binçav bike. Ev kes zû hatin berdan lê dadgerab ji wan xwest  
ku her roj serî li qereqola polîsan a herî nêzîk bidin,48 gelek ji wan ji ber ku vê pêdivîya hatîye 
xwestin bi cih anîn ji karê xwe bûn.49 Gelek girtîyên sîyasî yên li Venezuelayê hatin berdan, 
neçar in ku bi awayekî birêkûpêk serî li dadgehê bidin.50 
 
Kontrolên li ser livûtevgerê ne tenê li ser parêzvanîyê, di heman demê de dikare bandoreke xerab 
li ser kardîtin û perwerdeyê jî bike. Nûnerê Navenda Parêzvan û Dadmendîyê ya Venezuelayê, 
derheqê rewşa parêzvanekî mafên mirovan û rojnamevanê ku hatibû binçavkirin de wisa got: "Ev 
mexdûr bi gelemperî pêdivî pê dibîne ku ji bo karê xwe herin konferansên derveyî welêt. Yek ji 
cezayên ku dane wî jî qedexeya derketina derve bû. Ji ber vê yekê, salek zêdetir nikare 
derkeve.”51 Qedexeyên rêwîtîyê ên xwendekaran, şîyana wan a xwendina li zanîngehên bîyanî 
sînordar dike. Ev raporkirina birêkûpêk a ji dadgehek an qereqoleke polîsan re jî dibe ku dewam 
yan jî dîtima kar an jî beşdarbûna dersan dijwar bike.52 
 
Qedexekirina rêwîtîyê dibe sedema veqetîna malbatê jî. Parêzvanekî mafên mirovan dîyar kir ku 
qedexeyên rêwîtîyê yên ku ji hêla rejîma Nîkaragûayê ve tên danîn, bi tenê ne ew astengîya 
vegera kesên li sirgunê ne, herweha astengîyeke wisa ye ku kesek nikare derkeve derveyî welêt 
ku serdana malbata xwe jî bike çunkî ditirsin ku piştî ku derketin êdî nikaribin vegerin welêt û 
wisa dîyar dike: "Ji wê tirsa ku wê heman tişt werin serê wan ne kes dikare jê biqete ne jî dikare 
vegere.”53 Mirina sivîl bi armanca bingehîn a hikûmetê re ne sînordar e; dibe ku her kesê li 
derdora wan e di vê feqê kevin. 

Çavdêrîya fizîkî 
 
Dijberên hukûmetê yên rast û wisa tên dîtin, taybetî jî ji alîyê hêzên ewlehîyê ve, rastî çavdêrîya 
fîzîkî hatin. Dibe ku karmend malên wan dorpêç bikin, li derve wan bişopînin û bi cîran û 
xwedîyê karê wan re biaxivin. Aktorên nedewletî yan jî piştgirên hikumetê yên ku qanûnên 
nefermî çê dikin dikarin tevî çavdêrîyê bibin. Kiryarên bi vî rengî, bi tirsandinê kar û jîyana asayî 
ya kesên mîna mixalefeta sîyasî, çalakvan, parêzvanên mafên mirovan, rojnamevan û yên din 
asteng dike. 
 
Girtîyên sîyasî yên Nîkaragûayê ku di sala 2019an de hatin efûkirin û yên ku berîya hilbijartinên 
2021an bi çalakîyan re mijûl bûn, ji alîyê polîs û alîgirên hikumetê ve rastî tacîzeke bi vî rengî 
hatin.54 Jesús Tefelê çalakvan ku Freedom Houseê pê re hevpeyvîn kir, wê rewşê wisa şîrove kir: 
 

Serokên sereke yên çalakvan her dem bi dewrîyeyan an jî bi motorên polîsên dimeşîyan 
ku her tim wan dişopandin. Ev ne ew bû bi we re eleqedar in. Armanc tirsandin û 
şopandina te bû û tu rê tune bû k utu ji wan birevî. Wek mînak, carekê du motorsîklet ez 
dişopandim û wan cilên polîsan jî li xwe nekiribûn. Cilên sivîlan li xwe kiribûn. [Paşê] di 
ofîsa min de, çend otomobîlên polîsan û çend kamyonet û gelek polîs hebûn. Dest danîn 
li ser ehlîyeta min jî û ji ber ku ez direvîyam cezayê pereyan li min birîn. Ji ber vê yekê 
min 3-4 meh bê erebe derbas kir. Ji ber vê yekê pir dijwar bû ku mirov bi awayekî dizî li 
derdorê bigere. Malên serokan her tim dihatin parastin û  ne veşartî jî, li ber cave xelkê. 
Nasnameya te dixwestin. Ji te dipirsîn bê ka tu diçî ku derê, tu ji ku hatî, kê tu dîtî.55 

 
Xwedekarên ku li Taylandê beşdarî protestoyên demokrasîyê yên 2020-2021ê bûn, bi çavdêrîya 
polîsan a zalimane rast hatin û dinav xwendekaran de ew kes hebûn ku yên hatibûn girtin û bi 
kefaletê serbest hatibûn berdan. Kevin Hewisonê ku li Taylandê zanyarê sîyasî û pisporê 
demokrasîyê ye, wisa destnîşan kir: "ji bo çalakvanan dev ji tevgerê xwe berdin, polîs li ber 
xanîyên wan disekinî, carinan dihatin wan control dikirin, bi cîranan re biaxivin da ku zexta 
civakê jî li ser wan hebe.”56 Li gorî Akarachai Chaimaneekarakate ku, pêşengê parêzvanîyê ji bo 
Parêzerên Taylandî ji bo Mafên Mirovan e û dîyar dike ki d nav wan kesan de ku di bin bandora 
van bûyeran de maye kesên nereşît jî heye û wisa dîyar dikir: "pir normal e, bi rastî hemû bersûc 
ji min re heman çîrokê vedigotin: …Ez xortekî bi tîşortek spî û bi porekî jirêzê dibînim. Erê, 
bêguman ew polîsekî bicilên sivîl e.’ Ew hînî naskirina polêsên bi cilln sivîl dibin.” Di vê 
serdemê de cîhazên elektronîk yên şopandinê li wan kesan dikirin ku bi kefaletê hatine berdan. 
 
Tevî bêyî sûcdarkirin jî, mixalîf ji bo çavdêrîkirin û tirsandinê bi awayekî birêkûpêk tên 
gazîkirin. Zanyarê sîyasî Nate Grubman, li ser serokê muxalefeta Tûnisî yê girtî Rached 
Ghannouchi wisa dîyar dibêje,57 "Berî ku ew bê girtin, wisa dixuya ku her hefte, ew ji ber sûceke 
nedîyar ji bo dadgehê dihat gazîkirin.  Dê tevahîya rojê bersiva pirsên wan  bida û paşê jî êvarî 
wê biçûya male. Ew extîyar e. Ez difikirim ku ev rewşeke dijwar e. Dê ji bo her kesî bibe bar.”58 
 
Ji ber metirsîya çavdêrîyê û serdegirtinên mal û ofîsê, mirov neçar man ku di nav de pejirandina 
pêşkeftinên ewlehîyê jî hebe, tevgerên xwe biguherînin. Fulgence Massawe ku Li Tanzanyayê 
rêveberê parêzvanî û reforman ê Navenda Hiqûqî û Mafên Mirovan e, nîşaneyên ofîsa xwe bilind 
kir û wisa got: “Berê em bi serbestî dixebitîn, lê niha em xwedî tevan kodên gihîştbar û kartên 
magnetic in. Ev hemû jî di van demên dawî de dest pê kir.59 Li Tirkîyê serdegirtina malan ji bo 

hin dijberên hikûmetê ewqas asayî bûye ku malên xwe ji bo serdergirtinan amade dikin. 
Rojnameger û çalakvana Tirk Banû Tûna dîyar kir ku gelek caran ji bo kesên hedef tên girtin 
dawîya hefteyê di bin çavan de derbas bikin, polîsan roja înîyan danê sibê bi ser malan de digirt.  
ji ber vê yekê hedef dê dawîya hefteyê di binçavan de derbas bikin; Aktoreke civaka sîvîl jî 
karên xwe li gor vê plane dikir.60 
 
Çavdêrîyên wisa eşkere, dibin sedema zextên civakî, rê li ber gera serbest digire û herweha rê li 
ber barekî giran yê derûnî vedike. Wek mînak, Eric Goldsteinê ku cîgirê rêvebirê li Şopandina 
Mafên Mirovan a beşa Rojhilata Navîn û Afrîkaya Bakur, destnîşan kir ku li Tûnisê kesên bi 
serdanên zêde yên polîsan re rû bi rû dimînin ji civata xwe tên dûrxistin û wisa dîyar dike: "ne ji 
ber ku cîranan bidin fikirîn ew bi heqî hatine girtin, lê ji wan tê xwestin ku xwe ji têkilîya ku wan 
gumanbar dikin dûr bixin.” Aktorekî civaka sivîl a li Tanzanyayê, ku serpêhatîya xwe vedibêje, 
wisa dîyar dike: "Ew pê bawer dibin ku hûn bi cih nebûne."61  
 
Mîna taktîkên din ên ku dibin sedema mirina sivîl, çavdêrîkirin jî rê li ber rêzgirtina guherîna 
demokratîk û pêşveçûna mafên mirovan a aktivîst, rojnamevan, kesên mixalîf û yên din digire. 
Akademîsyenek li ser derdora Venezuela ya di bin desthilatdarîya Maduro de, wiha got: "Ez 
difikirim ku niha çalakvanên civaka sîvîl an serokên tevgeran, wexta ku tiştekî dikin yan jî bikin, 
ji bo ku dernekevin hemberî hikunmetê deh caran difikririn çunkî hîs dikin ku ew tên 
şopandin.”62 Aktorekî civaka sîvîl ya ku li ser xebatên medyaya civakî yên li Tirkîyeyê nîqaşê 
dike wisa dibêje: “Nîvê we dibêje, ax ez ê baş bibim. Ew ê li pey min nekevon. Nîvê we yê din 
dibêje, eger ew li pey min bikevin, jîyana min qedîya.”63 
 
Astengkirina gihîştina kar, perwerde û alîkarîyên hikumetê 
 
Kesên mîna mixalîfên sîyasî, parêzvanên mafên mirovan, rojnamevan, endamên rejîma berê û 
kesên jirêzê rastî astengîyên sîyasî yên kardîtin û xwendinê, qutkirina alîkarîyên civakî û heta 
redkirina hemwelatîbûnê tên. Ev qewimîna lîsteya reş herî zêde di karên dewletê de pêk tê lê 
zexta civakê dibe ku bandorê li kapasîteya kesan jî bike ku nikaribin tevî karên taybet bibin. 
 
Bi lezbûna hilweşîna demokratîk, lîsteya reş a sîstematîk derket holê. Javier Corralesê ku 
zanyarê sîyasî, dîyar kir ku wexta ku serokê berê Chávez bi civaka Venezuelayê lîst vê peyamê 
da, "teror ... ew e ku hûn di lîsteya reş de bin, hun ê nikaribin xwe bigihînin kar û derfetên 
hikumetê."64 Wek mînak, hewldanên ji bo paşvekişandina ji serokatîyê ya Chávez û Maduro, bû 
sedema dûrxistina komî û xistina lîsteya reş. Di sala 2004an de, piştî hewildanên paşvekişandina 
Chávez, fermanek li Luis Tascón hat kirin û bi vê fermanê, lîsteya kesên daxwazname şandibûn 
Konseya Hilbijartina Neteweyî li înternetê hat weşandin. Ev lîsteya bi navê Lîsteya Tascón rê li 
ber jikaravêtin û lîsteya reş vekir ku vê lîsteyê rêberî li xwedîyê şîrketên ku aîdî dewlet û 
hikumetê ne kir.65 Heman tasvîye di sala 2016an de ku gazîkirina paşvekişandina Maduro jî pêk 
hat.66 Li Nîkaraguayê, karmendên tenduristîyê, mamoste û profesorên ku peywirdarên dewletê 
ne, ji ber ku di protestoyan de cih girtine û alîkarî li beşdarên protestoyê kirine, bi avêtina kar rû 
bi rû man.67  
  
Li Tirkîyeyê, komek ji hezarî zêdetir akademîsyenên bi navê Akademîsyenên Aştîyê tên 
naskirin, di Kanûna Paşîn a 2016an de nameyek vekirî îmze kiribûn. Bi vê îmzeyê piştgirîya xwe 
ya aştîya di navbera dewlet û rêxistina nefermî Partîya Karkerên Kurdistanê (PKK) ragihandin û 

pişt re jî ji karê xwe yên dewletê hatin avêtin xebitandina wan ya di karên taybet de jî hat 
qedexekirin. 68  Rojnamevanekî alîgirê hikûmetê di bersiva nameya wan de, bang kir ku 
"mekanîzmayên mirina sivîl" li ser wan bên sepandin û civak wam ji xwe dûr bixe.69 Çend meh 
şûn de, piştî teşebûsa derbeyê, zêdeyî 100 hezar karmendên dewletê bi biryarnameyên cuda û 
bêyî ku pêvajoya qanûnî pêk were, bi hinceta ku alîgirên Rêxistina Terorîst ya Fetoyî (FETO)yê 
ne ku ji wek sûcdarên darbeyê tên dîtin, ji karên xwe hatin dûrxistin.70 Mîna Akademîsyenên ji 
bo Aştîyê, xebata wan a di karên dewletê de hat qedexekirin, pasaportên wan hatin betalkirin û 
nikarîbûn sûdê ji mafên tenduristîyê  werbigirin.71 Etîketkirina alîgirên FETÖ'yê jî bandor li 
ewlehî û azadîya wan kir û dibe ku ji nû ve bên girtin.72 
 
Li Nîkaragûayê, girtîyên sîyasî yên hatibûn efûkirin, ji ber ku qeyda wan hatibû jêbirin nikarîbûn 
vegerin zanîngehê û ji ber di nav civakê de hatibûn reşkirin, di kardîtinê de rastî dijwarîyan hatin. 
Parêzvanekî bi gotinên “nehiştin ku di nav civakê de karekî biçûk jî bikin” bûyereke kesekî 
hatibû efûkirin bi bîr xist. Ji bo ku utîyê bike yan cilan bişo derket derve… lê ew kesên ku wan 
kiribûn kar dîyar kirin ku ji ber ku hûn darbekar in, nikarin vî karî bikin.73 li Taylandê girtîyên 
sîyasî yên berê ku girêdayî protestoyên demokrasîyê yên vê dawîyê û sûcdarkirinên curbecur , 
rastî zexta civakî hatin û pirsgirkên çûna dibistanê û kardîtinê rûbirû man.74 Çend kesên ku li 
Tirkîyeyê hevpeyvîn bi wan re hatine kirin, bal kişandin li ser heman reşkirinan. Akdemîsyenekî 
wisa dîyar kir: bi heman rengî stigmatîzekirina kesên ku hatine hedefgirtin destnîşan kirin: 
"Dema ku hûn ji girtîgehê derdikevin, şop li we dikeve û ew şop jî li ser we dimîne."75  
 
Cûdakarîya di belavkirina alîkarîyên dewletê de jî dibe sedema mirina sivîl. Di sala 2017an de, 
hikumeta Venezuelayê qertek nasnameyê, ku wekî carnet de la patria, an qerta welat tê zanîn, ku 
bi platformeke online ya navendî ve girêdayî ye û ji bo gihîştina karûbarên wekî teqawîdî, 
derman û xwarinên ku ji hêla dewletê ve têne peydakirin, dest pê kir.76 Hernandez-Roy destnîşan 
kir ku qert "wek çekekê hatîye bikar anîn ... li ku derê bin jî ew dikarin we bişopînin" û heke 
kesek wekî dijber were hesibandin, dê bi vê nêzîkatîya "hûn ê nebin xwedî alikarîya xwarinê." 
rast werin.77 Li Tûnisê, hin dadger, qanûndaner û kesên din ên ku ji hêla Saîd ve bi awayekî 
keyfî ji kar hatin avêtin, di encama karavêtinê de ji mafên xwe yên tenduristîyê mehrûm hatin 
hiştin ku ev yek jî gelekî zirar e ji ber ku gelek ji wan pîr in û xwedî şert û mercên tenduristîyê 
ne.78  
 
Endamên malbatê jî bi awayên mirina sivîl re rû bi rû mane. Li Nîkaragûayê, tevgerên dewletê ji 
bo derxistina ji hemwelatîbûna dijber û mixalîfên hikumetê bandoreke zêde li xizmên mexdûran 
kir. Hate ragihandin ku kur û keçên wan kesên ku hedef hatine girtin ji lênihêrîna bijîjkî, ketina 
dibistanê û pasaportan mehrûm hatine hiştin.79 Di hin rewşan de, hukûmetê paşnavê dêûbavan ji 
nasnameya zarokan derxist. 80  Li Tanzanyayê, zarokên endamên muxalefetê di peydakirina 
alîkarîyên dewletê yên mîna bûrsan de, bi zehmetîyan re rû bi rû dimînin. Akademîsyenekî 
çîroka zarokekî ku nikarîbû pûl peyda bike par ve kir: “Wan digotin ji bo pûlan murekkeb tune 
ye. Bi murekkebê vegerîya û wisa gotin: ev ne murekkeba fermî yê hikûmetê ye, ez ê vê bi kar 
nînim.81 Zanyarekî ji bo fersendên li ser lîsteya reş wisa got,: "Gelek xetimîn hene ku hûn dikarin 
xwegihandina alîkarîya kesan înkar bikin."82 
 
Ji ber encamên taktîkên zordar bi demê re dikevin ser hev du, mirina sivîl hêdî hêdî dibe. 
Mînakek ku di Sibata 2023an de bi awayekî tund û ji nişkê ve derket hole ev e; sê dozgeran tevî 
wan 222 girtîyên ku piştî serbest hatin berdan û ji bo Amerîkayê hatin şandin, 317 Nîkaraguayî ji 

hemwelatîyê hatin derxistin. Ev biryar bi hebûna wê qanûnê çê ku bû  bi reformên qanûnî ve 
hatibû çêkirin kirin. Vê qanûn rê li ber derxistina ji hemwelatîyê ya kesên wek xayîn tê îlankirin 
destûr da rayedaran ku hemwelatîbûna kesên ku ji hêla dewletê ve wekî xayîn têne hesibandin, 
vekiribû. Di nav kesan de ku tesîr li wan hatibû kirin parêzvanên mafên mirovan, rêberên civaka 
sivîl, serokên mixalefetê û karmendên hikûmetê hene.83 Kesên ku li sirgunê ne ji alîyekî ve hewl 
didin heq ji wan taravmayan bên der û li alîyê din jî tê dikişîyan ku li welatekî nû bi cih bibin. 
Parêzerekî mafê mirovan wisa digot: “Bala wan kesan hêdî hêdî ji ser Nîkaraguayê diçe.” 84 
 
Kontrola li ser yên heyî 
 
Sînordarkirina mixalîfên hukûmetê û rexnegiran a xwegihandina male xwe, stirîn û rehetîya 
pereyî, taktîkek din e ku beşdarî mirina sivîl dibrê li ber mirina sivîl vedike û ev jî bi gelemperî 
bi wan taktîkan re tê bikaranîn ku her tim nîqaş li ser wan hene. Mîna van kiryaran, ev taktîkên 
mîna desteserkirin an cemidandina hesabên bankê û desteserkirina malûmilkan, dibe ku wek 
şerdên lêpirsînan, girtin û şerdên serbestberdanê ve were bikaranîn û herweha dibe ku bi sere 
xwe jî bên bikaranîn. 
 
Dibe ku mal û milkê wan girtîyên sîyasî yên ku qanûna bi navê Qanûna Organîk a Venezuelayê 
ya li dijî Sûcên Organîze û Fînansekirina Terorê binpê kirine, werin desteserkirin. Ev  dibe ku 
piştî ew ji welêt derketin an jî direvin pêk were. Endamekî civaka sivîl a Venezuelayê, li ser 
milkên desteserkirî wisa got: "Hûn dikarin li gelek mal û ofîsan bibînin ku ku polîs yan jî 
karmendên îstîxbaratê… wan tiştan ji bo xwe, bi aayekî taybet bi kar tînin". 85  Rayedarên 
Venezuelayê herweha hesabên banqayê yên dijberan jî cemidandin û bi gelemperî dest danîn ser 
mal û cihên wan ê kar. 86 Weke taktîkên din, dibe ku malûmilkên endamên malbatê jî were 
cemidandin.87 
 
Aktorekî civaka sivîl a Tanzanyayê di dawîyê de şîrketa xwe piştî bi sûcên bêbingeh û tedbîrên 
din rê li ber mirina sivîl vedike rûbirû ma, wenda kir: 
 

Destûr nedan ku ez sînorên Dar es Selam derbas bikim. Pasaporta min girtin. Hesabên 
min ên bankê yên şexsî hatin cemidandin. Cihekî min ê kar hebû. Niha ew çi dikin… Ew 
dikin ku hûn kar nekin. Min êdî kar nekir ji wî tiştî çunkî xwe gihandin hemû kesên ku ez 
bi wan re dixebitim her kî hebe… wan ditirsandin û hemûyan dev ji xebata bi min re 
berdan. Şîrketa ku ez xwedîyê wê bûm, bêyî ku ez tu belgeyekê îmze bikim, ji alîyê hin 
kesên ji partîya desthilatdar ve hat girtin. Ji ber vê yekê min dît ku di şîrketa xwe de, ez 
ne rêveber im. Min dît ku ez ne hîssedarê şîrketa xwe me.88 
 

Di Sibata 2023an de ji 300î zêdetir Nîkaragûayî ji hemwelatîbûnê hatin derxistin û herweha 
dadger ferman da ku mal û milkên wan kesan jî bên desteserkirin. Dewlet dest danî ser mal û 
zevîyan û navê wan jî ji tapûyê jê birin, hesabê wan yê banqayê cemidandin. Malbat û kirêdarên 
ku di wan malan de bûn ku hat desteserkirin, neçar man ku heqê mayînê bidin dozgerîyê.89 Hat 
ragihandin ku desteserkirina malûmilkan yên ku bêwelat hatine hiştin derbas bûye. 
Rojnamevanekî Nîkaragûayî wisa dîyar kir: “Kesên ku bi xîyanetê nehatine sûcdarkirin  hene, lê 
mixalîf in, lê malên wan ji tapûyê hatine jêbirin. Yanî rojekê tu tiştekî namîne. Hesabên we yên 
bankê hatin cemidandin û lê ji we re nabêjin.”90  

Cemdandina hesabên bankqayê bi taybetî jî ji bo kesên bi bêdewamîya kar rûbirû dimînin dibe 
sedema pirsgirêkan. Serokê Navenda Lêkolînên Îslam û Demokrasîyê Radwan Mesmûdî ku 
derheqê rewşa Tûnisê de axivî wisa dîyar kir: “Mirov gelek êş dikişînin. Aborî bi rastî jî pir xirab 
e. Xela xwarinê heye. Heke li ser vêya hesabên we yên banqayê jî bê cemidandin, hûn ê çawa 
bijîn?"91  
 
Gefên domdar ên mirina sivîl 
 
Di nav wan şerdûmercên ku dibin sedema mirina sivîl ên mîna qedexeyên rêwîtîyê, şopandina 
polîsan, tomarên akademîk ên hatine jêbirin, cemidandina mûçeyên teqawîdîyê de ew tirs jî heye 
ku hema bi carekm de ew kesên ku hedef tên girtin, têkevin girtîgehê. Kesên ku Freedom House 
bi wan re hevpeyivîn kir, gelek caran dîyar dikirin pêvajoya sûcdarkirinê tu carî nedihat 
çareserkirin û îhtîmala ku ji nû ve bê girtin her tim hebû. Ew astengîyên li pêşîya beşdarbûna 
normal a civakê, tirsa berdewam a girtîyê sîyasî, bûye sedema ku dijberên hikûmetê ji welat 
birevin. Encamên mirina sivîl herweha dikare ji kesên din re bibe hişyarîyek.92 
 
Mirina sivîl rê li ber guherîna demokratîk digire çunkî dibe sebeba ku parêzvanên mafên 
mirovan, rojnamevan, kesayetên mixalîf û yên din dev ji karê xwe berdin ku heta niha dikirin. 
Chaimaneekarakate ku parêzerê Taylandî ê Mafên Mirovan wisa dîyar kir: "Gelek serokên 
xwenîşanderan bi van şert û mercên kefaletê rûmbirû mane û em em difikirin ku gelek ji wan bi 
rastî westîyayî ne. Ev tacîzên dadwerî yên domdar, şert û mercên kefaletê… bi rastî wan 
diwestîne û gelek ji wan di warê sîyasî de êdî kêm aktîf dibin."93 Berna Akkızala ku avakar û 
rêvebira Komeleya Lêkolînên Cihê Sivîl a Tirkîyê, endîşenyên xwe bi heman awayî anî ziman 
“Bi texmîna min, mirov hînî van tiştan dibin. Mirov hînî zilmê dibin. Ev ji bo çalakveneke mîna 
min, tişta herî zehmet e.”94 
 
Taktîkên kone ên ku dibin sedema mirina sivîl, li gorî girtina sîyasî, dîtina payedarên derve 
dijwartir dike. Di vir de ferqkirina ew mirina sivîl kengê diqewime û ew bandora li demokrasî û 
xebata mafên mirovan, sînordar dike. Naskirina taktîkên ku dibin sedema mirina sivîl û 
têgihîştina bandora giştî ya li ser tenduristîya laşî û derûnî, başbûna aborî, û di bingeh de,şîyana 
beşdarbûna civakê, ji bo paşdexistina demokrasîyê û berovajîkirinê pir giring e.  
 

Êrîşên li ser serxwebûna dadwerî û serlêdanîn sînorkirî 
 
Vedîtinek bingehîn a ku ji lêkolînên şeş welatan û li çaralîyê cîhana ku demokrasî di zorê de ye, 
derdikeve hole ku rola daraza lihevhatî ye. Ji bilî kêmbûna serxwebûna dadwerî, girtina sîyasî, 
hêsankirina mirina sivîl; derfetên serlêdan û hesappirsîna mexdûran jî kêm dike. Di heman demê 
de, di van şerdên otokrat de endamên darazê dikarin bibin girtîyên sîyasî û qurbanîyên mirina 
sivîl.  Ev jî serxwebûna darazê kêm dike. 
 
Di wan bûyeran de Freedom House lê kolan, serkeftîyên hilbijartinê ku dixwazin bibin otokrat, 
hewl dan  dest pê kirin darazê  ji nû ve sererast bikin. Di sala 2007an de ku berîya bibe serokê 
Daniel Ortega bibe serokê Nîkaraguayê, bi serokê wê demê ango bi Arnoldo Alemán re tifaqek 
çêkir. Bi alîkarîya vê hevalbendîyê, gelek kesan kiribû Dadgeha Bilind a berfirehkirî ku bi xwe 

xwedîavantaj bûn. Dadgehan jî berî vê peymanê,  wan dadweran girtibû berê tifaqê ku bi Ortega 
re bûn.95 Dema ku di sala 2018an de protestoyên li dijî hikûmetê derketin, dadwerîyek lihevhatî 
rûniştibû û wekî hêsankarekî sereke xizmet ji binçavkirinên sîyasî, darizandin û girtinan re kir.96 
 
Li Venezuelayê jî rewş wisa ye. Piştî ku Chávez di sala 1999 de bû serok, bi alîkarîya sazîyên 
alîgir ên qanûnî wê hêzê bi dest xist ku dadgeran ji kar dûr bixe û pergala darazê ji nû ve sererast 
bike. Paşê jî bi rêya îdîayên gumanbar ên şelandinê komîsyonek bi awayek lezgîn xebitî da ku 
dadgeran ji kar derxin û piştre Dadgeha Bilind tijî bikin. Ji ber ku Dadgeha Bilind dadgehên jêrîn 
kontrol dike, pergala darazê her ku çû taybetîya xwe ya serbixwe qels kir.97 Veguherîna Chávez 
a pergala daraza Venezualayê, rê li ber zordestîya girseyî di sala 2014an de vekir ku di bin 
desthilatdarîya Maduro de dest pê kir.98  
 
Bi heman awayî, Erdogan li Tirkîyê serxwebûna darazê her ku çû lawaz kir. Ew kêmasîyên 
daraza ku bûye alîgirê sîyasetê, bi referandûma 2010an a makezagonî ku hêzeke mezin da 
Erdogan, zêdetir bû. Piştî vê referandûmê, kesên wek li hember Partîya Dad û Pêşvebirinê ne bi 
darizaninên sexte zêdetir bû.99 Referandûma Makezagonî ya 2018an ji bo tayînkirina endamên 
darazê, zêdetir hêz da Erdogan.100 Hat dîtin ku biryarên dadgehê yên ku bersûcan diparêzin di 
pratîkê de nayên sepandin; biryara 2019an a Akademîsyenên Aştîyê ku azadîya gotinê diparastin 
jî di nav vê biryarê de ye: ligel biryara erênî, gelek endamên komê bi her awayî bi mirina sivîl rû 
bi rû man. Wek mînak, hinekan di akademîyê de kar nedîtin çunkî Erdogan rektorên ku alîgirên 
hikumetê ne li zanîngehan peywirdar dikir ku van rektoran jî rê li ber van akademîsyenan 
venedikirin.101 
 
Li Tûnisê, Serok Saîd hema piştî rawestana parlamentoyê ya di sala 2021ê de, Konseya Bilind a 
Darazê fesih kir û li şûna wê sazîyek demkî ava kir ku endamên wê bi biryarnameyê dihat 
dîyarkirin.102 Saîd piştre biryarek derxist ku rê li ber avêtina dadgeran a bêpêvajoya darizandinê 
vedikir û paşê 57 dadger bi îddîaya sûcên maddî û manevî ji kar hatin avêtin.103 Tevî ku Dadgeha 
Îdarî ya Tûnisê jikaravêtina 49 kesan betal kiribe jî, Wezareta Dadê nehişt ku ev kes li karê xwe 
vegerin.104 Girtîyek sîyasî yê berê yê Tûnisî got ku "Di pratîkê de êdî sazî nemane." û dewam 
kir:  Dadger hene ku ditirsin li ser dozên me biryarê bidin… Wexta ku li civakekê edalet tune be, 
ev tişt diqewimin."105  
 
Dadgehên leşkerî û taybet ên ku mafên pêvajoya darazê sînordar dikin, li dijî dijber û rexnegirên 
hikumetê jî têne bikar anîn. Wek mînak, dozên sîyasî yên li Venezuelayê, li ser navên terorê  li 
dadgehên leşkerî û taybet tên dîtin.106 Li Taylandê, demeke piştî derbeya leşkerî ya 2014an, hin 
sûcên wekî lèse-majesté, serhildan, û binpêkirina ferman û daxuyanîyên cûntaya leşkerî, ketin 
bin daraza leşkerî.107 
 
Dadger bi xwe jî di bin wê tirsê de ne ku bibin hedef. Piştî hewldana darbeya 2016an a li Tirkîyê, 
hikumetê zêdetirî 4 hezar dadger û dozgeran tasvîye kir û zêdetirî 2 hezar kesan bi hinceta ku 
tevî darbeyê bûne an jî endamê rêxistina terorê ne, hatin binçavkirin.108 Du dadgerên di nav wan 
57 dadgeran de bûn ku hatibûn binçavkirin, hatin girtin û bêyî ku bên darizandin bi mehan girtî 
man. 109  Ew piştgirîya li dijî êrîşên li ser serxwebûna dadgerîyê jî hat cezakirin: dema ku 
dadwerekî Tûnisî ji bo protestokirina jikaravêtina kêfî, alîkarîya birêvebirina grevê kir, Konseya 
Bilind a Darazê yê Demkî parêzbendîya wî ya dadgerîyê rakir û ji ber "teşwîqê" lêpirsîna 
sûcdarîyê li wî hat vekirin. ”110 

Li Venezuelayê, dadger María Lourdes Afiuni bi salan ji azadîya xwe bêpar ma û ev jî ji bo 
dadgerên din wek hişyarîyekê bû ku zanibin li hember dewletê xwedî parastineke qels in.111 Di 
2009 de, Afiuni ji ber ku wextê fermî bi ser ketibû, biryara serbestberdana banqerekî. Paşê jî ev 
şexs ji welêt revîyabû. Afiuni ji ber vê biryara xwe hat girtin û piştî du salan bi şerdê ku nikaribe 
here derveyî welêt ket girtîgeha male. Di sala 2019an de jî bi 5 salan hat cezakirin..112 (Ceza hîn 
jî nehatîye sepandin) 
 
Di pevçûneke mezin a di navbera dadgehên bilind ên Tirkîyê de, dadgeha bilind a vî welatî hem 
biryara Dadgeha Destûra Bingehîn a di Mijdara 2023an de derheqê Can Atalay de hat dayîn nas 
nekir hem jî derheqê endamên Dadgeha Destûra Bingehîn ên de ku biryara berdana wî dabûn doz 
hat vekirin., betal kir, lê doz vekir. Can Atalay parêzer û parlamenterê hilbijartî ye û ji Nîsana 
2022an ve girtî ye.113 Ji hev cihê, li Venezuela û Tanzanyayê, dadgerên ku berovejî rayedarên 
dewletê birar dane, li cihên dûr hatine peywirdarkirin.114 
 
Herweha biryarên sazîyên edaletê yên herêmê ku divê wekî çareya dawîn bê bikaranîn, her tim 
nayên pejirandin. Dadgeha Bilind a Venezuelayê di sala 2011an de biryar da ku biryara Dadgeha 
Nav-Amerîkî berovajîkirina betalîya qedexekirina kesayetê muxalefetê Leopoldo López red kir. 
Ev jî bi hinceta ku li dijî makezagonê ye û serdestîya makezagonê îhlal dike, hat kirin.115 Tirkîyê 
biryara Dadgeha Mafên Mirovan a Ewropayê ya ji bo berdana xêrxwaz û aktorç civaka sivîl 
Osman Kavala û sîyasetmedarê mixalefetê Selahattin Demirtaş nas nekir, hikumeta Tanzanyayê 
di sala 2019an de mafê serlêdana li Dadgeha Mafên Mirovan û Gelan a Afrîkayê ya 
hemwelatîyênxwe paş ve kişand; Tanzanya bû ew welatê ku derheqê wê de doza herî zêde hatîye 
vekirin û biryara herî zêde hatîye dayîn.116 
 
Nebûna serxwebûna darazî ya sîstematîk, ji bo dijber û rexnegirên hikumetê ku bi zindana sîyasî 
an mirina sivîl re rû bi rû ne, rêyeke gelekî kêm dihêle. Hebûna çend dadgerên ku xwedî fikrên 
serbixwe ne, çiqas hêvîdar be jî, ew jî ji ber parastina kêm, biryarên xwe li gor rîska xwe digirin. 
 

Nîqaşeke Pêştir 
 
Girtina sîyasî û taktîkên mirina sivîl ji bo rêberên otokrat û nedemokrat amûrên giring in ku 
rexnegirên herî tûj ji civakê dûr dixin. Wekî din, bikaranîna taktîkên kone ên mirina sivîl a li dijî 
dijberan, dihêle ku ew ji çavdêrîya derve û qêrîna ku bi gelemperî bi zindana sîyasî çêdike 
birevin. Di her şeş welatan de ku me lêkolîn li ser wan kir, me dît ku dijberên hukûmetê ku gelek 
xebat ji bo piştgirîya demokrasî û mafên bingehîn kirine, li rastî girtina sîyasî û taktîkên kuştina 
sivîl hatine. Herweha me dît ku ev hewldanên dûrxistina van kesan a ji civakê, di heman demê de 
di wan serdemên paşveçûneke berbiçav a demokratîk re derbas bûne. 
 
Ligel wan ceribandinên tevîhev ya ku parêzvanên mafên mirovan, aktîvîstên demokrasîyê, 
rojnamevan, muxalîfên sîyasî, xwepêşander û gelên kesên  di bin xetereya otokratîzekirinê de ne, 
xebatên kesên wêrek ên ku ji bo eşkerekirin û li dijî binpêkirinên otorîter dixebitin dibe sedema 
ku hêvîyek çê bibe. Di bin metirsîyeke mezin de bin jî, rêxistinên civaka sivîl binpêkirinên 
mafan belge dikin û alîkarîyê digihîne mexdûran; parêzerên parastinê parastina wan miwekîlên 

xwe dikin ku di girtîgehê de dimirin, bi darizandinên bêbingeh re rû bi rû ne,  bi kêfî qedexeyên 
derketina derve re rû bi rû dimînin; malbat derdikevin pêş da ku girtina bêedaletî û muameleya 
xirab a hezkirîyên xwe şermezar bikin, li çareyan bigerin û ji bo berdana wan parêzvanîyê bikin, 
bi wan kesan têkilîyên hevpar ava bikin ku bi heman rewşên hovane re rû bi rû dimînin. Li 
dadgehan, dadger û dozgerên bêalî yên mayînde hîn jî li ber xwe didin ku pêvajoyek dadperwer 
bipejirînin û çewisandina polîtîze red bikin; lê wexta ku vê yekê dikin rîskekê digirin ser xwe lê 
ev jî giringîya giringîya serxwebûna dadwerîyê ya di rêza yekem de derdixe hole. 
 
Ev hewldanên cihêreng tine bîra parêzvanên demokrasîyê ku têkoşîna azadîyê ya di nav şert û 
mercên dijwar de jî, ne vala ye. Xebata ji bo serbestberdana bêşerd a girtîyên sîyasî ew gav e ku 
divê aktorên navneteweyî û hukûmetên demokratîk bavêjin da ku parêzvanîya herêmî temam 
bikin. 
 
Pirsgirêkên ku girtiyên siyasî û malbatên wan rû bi rû dimînin, piştî serbestberdanê jî bi dawî 
nabin. Ya giring di demek dirêj de ji bo dermankirina psîkososyal û bijîjkî jî peydakirina 
çavkaniyan e. Di vê navberê de, naskirina taktîkên kêmxuya ên ku digihîje mirina sivîl û 
ronîkirina wan, dikare cara ewil lêçûna ferzkirina qedexeyên wisa zêde bike. Ev bi tenê hinek ji 
wan çalakiyan in ji bo pêşî li lihemberderketina otorîterîyê û zextên demên pêş bibire. 

